
BOSH MUHARRIR: 

Isanova Feruza Tulqinovna 

 
TAHRIR HAYʼATI: 
 

07.00.00-TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy hodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00-IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti  

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 
nomzodi, dotsent, Toshkent axborot texnologiyalari 
universiteti 

 

09.00.00-FALSAFA FANLARI: 

Hakimov Nazar Hakimovich – falsafa fanlari doktori, 
professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 
professor, Samarqand davlat universiteti; 

G‘aybullayev Otabek Muhammadiyevich – falsafa 
fanlari doktori, professor, Samarqand davlat chet 
tillar instituti; 

Saidova Kamola Uskanbayevna – falsafa fanlari 
doktori, “Tashkent International University of 
Education” xalqaro universiteti; 

Hoshimxonov Mo‘min – falsafa fanlari doktori, 
dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 
doktori, dotsent, Andijon davlat tibbiyot instituti, 
Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 
fanlari nomzodi, dotsent, Toshkent davlat yuridik 
universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00-FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00-YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti;  

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 

Sudyalar oliy kengashi huzuridagi Sudyalar oliy 
maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich - yuridik fanlar 
nomzodi, Toshkent davlat yuridik universiteti; 

 

13.00.00-PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pyedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD), Samarqand 

davlat universiteti;  

Bobomurotova Latofat Elmurodovna - pedagogika 
fanlari bo‘yicha falsafa doktori (PhD), Samarqand 
davlat universiteti. 

 

19.00.00-PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00-SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00-SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

OAK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar bo‘yicha dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

Ijtimoiy-gumanitar fanlarning 

dolzarb muammolari” elektron jurnali 

2020-yil 6-avgust kuni 1368-sonli 

guvohnoma bilan davlat ro‘yxatiga 

olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefonlar: 

(99) 602-09-84 (telegram). 

mailto:scienceproblems.uz@gmail.com

Kirish. Hozirda maktabgacha taʼlim tashkilotlari tarbiyalanuvchilari oʻquv-tarbiyaviy 

jarayonlarini takomillashtirish taʼlim tizimining eng dolzarb masalasiga aylangan. Bu 

jarayonlarda rivojlangan, taʼlim tizimida yuqori natijalarga erishgan davlatlarning oʻquv-

uslubiy metodlari chuqur oʻrganish va tahlil qilish, shuningdek bizning taʼlim jarayonlariga 

maqsadli va samarali koʻchirib oʻtkazish maqsadga erishishning qisqa va ishonchli yoʻli deb 

aytishimiz mumkin.  

2024-yil 30-sentyabrda qabul qilingan Oʻzbekiston Respublikasi prezidentining  

PF-152-sonli “Maktabgacha taʼlim sifati va samaradorligini yanada oshirish boʻyicha 

qoʻshimcha chora-tadbirlar” nomli farmonida kelgusi yillardagi amalga oshirilishi lozim boʻlgan 

asosiy jihatlar belgilab oʻtilgan. 

Jahonda maktabgacha taʼlim sohasidagi global tendensiyalar xalqaro taʼlim tizimlarining 

shakllanishiga taʼsir koʻrsatmoqda. Oʻzbekistonning maktabgacha taʼlim tizimi sifatini oshirish 

va bolalarning rivojlanishiga ijobiy taʼsir koʻrsatish maqsadida xorijiy tajribalar asosida milliy 

metodik yondashuvlarni rivojlantirish dolzarb ahamiyat kasb etmoqda. Jahon taʼlim tizimida 

global yondashuvlar, metodologiyalar va innovatsiyalarni tatbiq etish orqali mamlakatlardagi 

taʼlim sifatini oshirishga qaratilgan dasturlarni amalga oshirish bilan bir qator xalqaro 

tashkilotlar shugʻullanmoqda. 

Jumladan, BMTning Taʼlim, Fan va Madaniyat Tashkiloti (UNESCO) taʼlim sifatini 

oshirish va barqaror rivojlanishni taʼminlashga qaratilgan global strategiyalar bilan, UNICEF 

bolalarning huquqlarini himoya qilish va ularning taʼlim olish imkoniyatlarini oshirishga 

yordam berish maqsadida turli dasturlarni va sifatli taʼlimni taʼminlashga qaratilgan resurslar 

ishlab chiqish bilan, Yevropada Taʼlimni Rivojlantirish Kengashi (Council of Europe) yuqori 

sifatli yondashuvlarni rivojlantirish va taqdim etish bilan shugʻullanadi. Maktabgacha 

taʼlimdagi eng yaxshi amaliyotlarni oʻrganib, oʻzaro tajriba almashinuvini taʼminlaydi. Shu bilan 

birga Xalqaro Taʼlim Assotsiatsiyasi (International Education Association):- Taʼlimga oid eng 

yaxshi metod va strategiyalarni oʻrganish va ulardan foydalanishni rivojlantirish uchun xorijiy 

tajribalar bilan shugʻullanmoqda. Ushbu tashkilotlar maktabgacha taʼlim tizimini rivojlantirish 

uchun xorijiy tajribalarni oʻrganish, innovatsion metodlarni joriy etish va bolalarning toʻgʻri 

rivojlanishini taʼminlashga qaratilgan katta ishlarni amalga oshiradilar.  

Adabiyotlar tahlili. Respublikamizda maktabgacha taʼlim tizimi muammolari, tizimni 

rivojlantirish yoʻllari, maktabgacha taʼlim tashkilotlarida taʼlim-tarbiya jarayonlarini tashkil 

etish masalalari A.Abdullaev, N.Sh.Abdullaeva, M.X.Tadjiyeva, D.J.Sharipova, Sh. Qurbonov, 

B.B.Maʼmurov, B.A.Maxmudov,  M.X.Tadjiyeva, T.S.Usmonxoʻjayev ilmiy tadqiqotlarida oʻz 

aksini topgan. 

MDH mamlakatlarida maktabgacha taʼlim tizimi, uni takomillashtirish bilan bogʻliq 

muammolar Y.K. Aganyans, A.M. Kabaeva, M.B.Antropova, V.A.Anderson, I.L.Baskakova, 

N.V.Evdokimova, N.N.Efimenko, E.A.Grinyuk, A.M.Kabaeva, G.M.Kasatkina, V.T.Kudryavtsev, V.I. 

Lyax, P.V.Levin, L.P. Matveev, O.P.Piyanzina, T.V.Volosnikovalar tadqiqotlarida yoritilgan. 

Xorij olimlari L.Dikkinson, V.P.Filin, N.A.Fomin, G.P.August, G.Binning, J.Buchberger, 

F.Faccini, H.Grimm, P.Hirtz, H.Howald[118], E. Hunt[119], J.Krawiec, B.W.Meleski, A.Salzler, 

L.Wilkinslar ilmiy ishlarida oʻz aksini topgan. 

Tadqiqot metodlari. Maqolani tayyorlashda bibliografiya, sotsiologik tahlil va 

umumlashtirish, taqqoslash kabi pedagogik usullardan foydalanildi. Maqolani yoritishning 

asosiy tamoyili bu — xorijiy taʼlim metodlarining hozirgi kunda davlatimiz taʼlim 

tashkilotlarida qoʻllash orqali erishish mumkin boʻlgan yuqori va samarali natijalaridir. 

Muhokama va mulohazalar. Maktabgacha taʼlim uzluksiz taʼlimning birinchi va asosiy 

boʻgʻini ekanligini hisobga olib hozirda yurtimizda olib borilayotgan islohotlar oʻrinli ekanligini 

aytib oʻtish joiz. 2016-2020- yillardan boshlab ayniqsa sohada katta tub oʻzgarishlar boshlandi, 

shu kinga qadar biz 6-7 yoshdan katta bolalarga nimalarni oʻrgatish mumkinligi masalalariga 

koʻp eʼtibor qaratganmiz. Ammo zamonaviy tadqiqotlarga koʻra, bu yoshgacha bola miyasidagi 

hujayralarning 10-80 foizi rivojlanib boʻladi. Bu bizning say-harakatlarimizni maktab 

yoshgacha boʻlgan bolalar miyasini erta rivojlantirishga yoʻnaltirishimiz zarurligini anglatadi. 

Bu jarayonda eng asosiysi barcha tajriba va taʼlim usullarini oʻz vaqtida qoʻllay olishdir. “Oʻquv-

tarbiyaviy jarayonlarda tarbiyachi-pedagogning shuningdek ota-onalarning ham roli 

beqiyosdir. Chunki, aynan, ular bola taʼlimi va tarbiyasiga bevosita taʼsir etuvchi shaxslar 

hisoblanadi. Biz taʼlim deganda oʻqib-oʻrganishni tushunamiz, boshqacha aytganda taʼlim oʻqib-

oʻrganishdan iborat deb oʻylaymiz. Lekin maktabgacha taʼlim oʻqib-oʻrganishda avvalgi 

bosqichdagi taʼlimdir”. 

Maktabgacha taʼlim va umumiy oʻrta taʼlimning uzluksizligi va uzviyligini taʼminlash, 

maktabgacha taʼlim sifati va samaradorligini yanada oshirish, sohada faoliyat yuritayotgan 

xususiy sektor vakillarini ragʻbatlantirish va qoʻllab-quvvatlash, taʼlim jarayoniga 

innovatsiyalarni, ilgʻor pedagogik va raqamli texnologiyalarni keng joriy etish maqsadida qabul 

qilingan ushbu farmonda taʼlim jarayonini rivojlantirish va uning sifatini oshirish maqsadida 

kichik va oʻrta guruhlarda bolalarda kognitiv, psixomotor va ijtimoiy koʻnikmalarni 

rivojlantirishga;  

Katta va maktabga tayyorlov guruhlarida bolalarda bilim olish, kommunikativ va ijodiy 

kompetensiyalarni shakllantirishga qaratilgan oʻquv-metodik materiallarni ishlab chiqish kabi 

muhim vazifalar belgilab berilgan. Shuningdek maktabgacha taʼlim tizimida 

tarbiyalanuvchilarning oʻquv jarayonlari va ularning natijalarini raqamlashtirish, 

sertifikatlashtirish, shuningdek, maktabgacha taʼlimning davlat taʼlim dasturini xalqaro 

standartlar asosida takomillashtirish masalasi ham belgilab qoʻyilgan. 

“Oʻtgan davr mobaynida mamlakatimizda oʻsib borayotgan avlodni sogʻlom va har 

tomonlama yetuk voyaga yetkazish, taʼlim-tarbiya jarayoniga samarali taʼlim va tarbiya 

shakllari hamda usullarini joriy etishga qaratilgan maktabgacha taʼlimning samarali tizimini 

tashkil etish boʻyicha keng koʻlamli ishlar amalga oshirildi. 

Maktabgacha taʼlim sohasida davlat-xususiy sheriklikni rivojlantirish uchun yaratilgan 

qulay shart-sharoitlar nodavlat maktabgacha taʼlim muassasalari sonini yanada oshirish va ular 

koʻrsatadigan xizmatlar turlarini kengaytirish uchun mustahkam poydevor boʻldi. 

Shu bilan birga, olib borilgan tahlil, bolalarning maktabgacha taʼlim bilan qamrovini 

taʼminlash, maktabgacha taʼlim muassasalarini zamonaviy oʻquv-metodik materiallar va badiiy 

adabiyotlar toʻldirish, sohaga malakali pedagog va boshqaruv kadrlarini jalb qilish masalalarini 

hal etish zarurligini koʻrsatmoqda” deyiladi “Maktabgacha taʼlim tizimini 2030-yilgacha 

rivojlantirish konsepsiyasi”da. Maktabgacha taʼlim tizimini yanada takomillashtirish, 

bolalarning sifatli maktabgacha taʼlimdan teng foydalanishini taʼminlash maqsadida 

quyidagilar nazarda tutilgan. 

- maktabgacha taʼlim tizimini yanada takomillashtirish, bolalarning sifatli maktabgacha 

taʼlimdan teng foydalanishini taʼminlash 

- maktabgacha yoshdagi bolalarning har tomonlama intellektual, axloqiy, estetik va 

jismoniy rivojlanishi uchun shart-sharoitlar yaratish; 

- bolalarning sifatli maktabgacha taʼlim bilan qamrovini oshirish, undan teng foydalanish 

imkoniyatlarini taʼminlash, mazkur sohada davlat-xususiy sherikligini rivojlantirish; 

-maktabgacha taʼlim tizimiga innovatsiyalarni, ilgʻor pedagogik va axborot-

kommunikatsiya texnologiyalarini joriy etish; 

-maktabgacha taʼlimni boshqarish tizimini takomillashtirish, maktabgacha taʼlim 

tashkilotlari faoliyatini moliyalashtirish shaffofligi va samaradorligini taʼminlash; 

- maktabgacha taʼlim tizimiga maktabgacha taʼlim tizimi xodimlarini tayyorlash, qayta 

tayyorlash, malakasini oshirish, tanlab olish va rivojlantirishga mutlaqo yangi yondashuvlarni 

joriy etish; 

- maktabgacha taʼlim tashkilotlarida bolalarning sogʻlom va balanslashtirilgan 

ovqatlanishini, sifatli tibbiy parvarishini taʼminlash.  

Taʼlim tizimini takomillashtirishni koʻzda tutadigan qonun, qaror, farmonlarning asosiy 

maqsadi yosh avlodni bilim olishga undash, milliy qadriyat va dunyoqarashga ega boʻlgan 

maʼrifatli shaxsni shakllantirishdir. Shaxsga yoʻnaltirilgan taʼlim texnologiyalari asosida taʼlim 

tamoyillari, vositalari, bosqichlari hamda pedagog va tarbiyalanuvchining muloqot usullarini 

rivojlantirish ayni qonun hujjatlarining asosiy vazifalaridan hisoblanadi.  

Yetuk, maʼrifatli insonni tarbiyalash zamirida faqatgina bilim va malakani boyitish emas 

balki bir vaqtning oʻzida, maʼnaviyatli, milliy dunyoqarashga ega komil insonni tarbiyalash ham 

muhimdir. Rivojlangan mamlakatlar taʼlim tizimi metodlarini oʻzlashtirish va milliy taʼlim 

tizimida qoʻllash bilan biz kutgan yuqori natijalarga erishish oson va oddiy kechadigan jarayon 

emas albatta. Bu chuqur tahlil va jiddiy yondashuvlar talab qiladigan muhim jarayondir, oddiy 

detallarni koʻzdan qochirish ham biz kutgan samarali va ijobiy natijalarni bermasligi mumkin.  

Maktabgacha taʼlimda olib boriladigan oʻquv-pedagogik mashgʻulotlardagi xorijiy 

tajribalarning oʻziga xosligi taʼlim uslublari, taʼlimga yondashuv, integratsiya va hamkorlik, 

innovatsiya va texnologiyalarda namoyon boʻladi.  

Taʼlim uslublari turlicha boʻlib xar bir davlatning taʼlim tizimida oʻziga xos usullar 

mavjud, misol uchun Montessori metodikasi: Bolalarning oʻzini oʻzi rivojlantirishiga urgʻu 

beradi, tarbiyachi-pedagoglar bolaga koʻmaklashuvchi pozitsiyasini egallaydi. Taʼlim jarayoni 

oʻyin va amaliyot orqali olib boriladi. Reggio Emilia usuli: Bunda bolalar oʻz imkoniyatlarini 

sanʼat va ijodiy faoliyat orqali ifodalaydi, shuningdek oʻz tajribalarini rivojlantiradi. Bu kabi 

usullarni koʻplab misollar orqali yoritish mumkin. Yuqorida taʼkidlaganimizdek xar bir davlat 

yoki mintaqaga xos usullarni ham uchratishimiz mumkin, Yevropa va Shimoliy Amerikada 

bolalarning ijtimoiy koʻnikmalarini rivojlantirishga qaratilgan dasturlar keng tarqalgan boʻlsa, 

Sharqiy Osiyo davlatlari tarbiyaviy jarayonlarga mos usullarda keng foydalanishadi. 

Taʼlimga yondashuvning oʻziga xosligini individuallik, atrof-muhit bilan aloqa oʻrnatish 

kabilar orqali ifodalash mumkin. Individuallikda xar bir bolaning oʻziga xos xususiyatlari va 

ehtiyojlariga mos ravishda taʼlim berishga eʼtibor qaratiladi, shuningdek tarbiyachi-

pedagogning bilim va malakasi ushbu jarayonda muhim oʻrin tutadi. Tabiat va atrof-muhit bilan 

aloqa oʻrnatish, bolalarga ekologik tarbiya berishda tashqarida oʻqitish orqali amalga 

oshirilganda yaxshi natija beradi, lekin ilm-fan va tabiat markazlarida olib boriladigan tajribalar 

ekologiya va atrof-muhit haqidagi bilimlarning asosi boʻlib xizmat qilishini unutmaslik lozim.  

Taʼlim muhitidagi ayrim oʻziga xosliklarga toʻxtaladigan boʻlsak bu jarayonda ota-

onalarning ishtiroki va muhitning qulay va rivojlantiruvchi boʻlishi ahamiyatli. Ota-onalar 

taʼlim-tarbiya jarayonida faol ishtirok etishlari hamda ularning fikrlari eʼtiborga olinishi muhim 

ahamiyatga ega. Bu borada taʼlim tashkilotlaridan mustahkam hamkorlik, ota-onlardan katta 

masʼuliyat talab qilinadi. Hozirda deyarli barcha taʼlim tashkilotlarida bolalar uchun qulay va 

oʻz-oʻzini namoyon etishga imkon beruvchi muhit yaratilgan. Innovatsiyalar va va 

texnologiyalar — dasturiy taʼminot va raqamli resurslarda namoyon boʻladi. Texnologiyalardan 

foydalanish, raqamli oʻyinlar va interaktiv taʼlim materiallari bolalar uchun yangi imkoniyatlar 

yaratadi. Bu oʻziga xosliklar xorij tajribalarini yanada samarali va rivojlantiruvchi qilishga 

yordam beradi, bu esa bolalar taʼlimini yuqori sifatli darajasini taʼminlaydi. 

Xulosa. Xar bir millatning oʻzligi, qadriyatlari, milliyligi, mentaliteti va shu kabi oʻziga 

xos koʻplab jihatlari mavjud va albatta bu muhim jihatlar qisman boʻlsada taʼlim tizimida ham 

oʻz aksini topadi. Maktabgacha taʼlim tashkilotlarida olib boriladigan oʻquv-tarbiyaviy 

jarayonlar jahon standartlariga mos boʻlishi uchun xalqaro, xorijiy tajribalardan foydalanish 

zaruratini tugʻdiradi. Bu tajriba va metodlarni milliylashtirish va millat urf-odat, anʼana va 

millat qadriyatlarga moslashtirish dolzarbdir. Milliylashtirishning ahamiyatli jihati shundaki, 

oʻquv-tarbiyaviy jarayonda bilim olayotgan va bevosita ushbu jarayonda ishtirok etayotgan 

bolaning nafaqat milliylik tushunchalarining oshishi balki vatanga, oilaga, ustozlarga va 

jamiyatda uchraydigan koʻplab jarayonlarga boʻlgan munosabatlarda ham oʻzbekona odob-

axloq, tarbiya, oʻziga xos madaniyat va masʼuliyat bilan yondashishi uchun muhim vosita 

hisoblanadi. Hozirda maktabgacha taʼlimni jahon taʼlim standartlariga moslashtirish uchun 

katta islohotlar olib  borilmoqda. Bu talablarga javob berish sohaga oid yangi izlanishlarni 

taqozo etmoqda.  

